
FRÍGGJADAGUR 5. FEBRUAR 2016

SOSIALURIN 1534
Óli Jacobsen

1. partur

Herfyri høvdu vit frásøgn um 
tey 12 systkini í Rituvík, sum 
eru viðurkend av Guinness 
at vera elsti systkinaflokkur í 

heiminum.
Men tað eru sjálvsagt nógvir aðrir stór­

ir systkinaflokkar, sum tað kann  vera 
áhugavert at lýsa. Í hesum umfari fara vit at 
hava frásøgn um tey 12 Mortensen systkini 
á Argjum. Hesi eru eldri enn tey í Rituvík, 
í dag er bara eitt av teimum á lívi. Tað er 
Sverri, sum er næstyngstur av teimum. 
Hann verður 94 ár í komandi mánað.

Sverri er høvuðskelda til hesa søgu. 
Hugskotið til hesa frásøgn er annars komið 
frá okkara felags vini, prestinum Bergur 
Debes Joensen, sum eisini hevur givið 
sítt íkast. Men tað eru eisini aðrar keldur 
sum minningarorð, jarðarferðartalur og 
ymiskt prentað tilfar. Fyrstu tveir partar 
eru um foreldrini og systkini. Síðan verða 
tveir partar um lívið hjá Sverra, sum hevur 
upplivað mangt og hvat. Hann var í 1936, fyri 
80 árum, síðani við Ananu, eitt tað størsta 
fiskivinnu framtak, sum hevur verið í 
Føroyum.

  
Foreldrini av megnarætt
Foreldrini vóru Mortan Johan Mortensen,  
1883-1942, og Rakul f. Jacobsen, 1882-1941.

Rakul var dóttir Niels Jacobsen úr 
Leynum. Hon var sostatt langabbadóttir 
kenda prestin í Kvívík Niels Lassen Holm 
og fyrstu konuna Maren Høye.

Ættarfólkini hjá prestinum hava havt 
ein ómetaliga stóran týdning fyri føroyska 
samfelagið.

Mortan var sonur Dánial Paula Morten­
sen (Gamli Palli á Argjum). Hann var 
abbasonur Andras Mortansson og Elspu 
Dánjalsdóttur, tey sum bygdu Argir. Hetta 
er eisini ein ætt, sum hevur havt ein framúr 
týdning í Føroyum.

Mortan  var kendur trolaraskipari. Hann 
var fyrstu ferð við trolara í 1908, og frá 1909 
til 1913 sigldi hann við enskum trolarum.

Í 1914 fór hann til Canada sum formaður 
fyri 15-16 flekjarar  við trolara har yvri. 
Vegna heimsbardagan komu teir kortini 
skjótt heim aftur.

Í 1936-37 fóru fýra føroyingar til Noregs 
at læra norðmenn at fiska við troli. Ein av 
teimum var Mortan. Hetta eydnaðist sera 
væl, norðmenn komu skjótt fyri seg við 
troling.

Veturin 1937/38 var Mortan við enska 

trolaranum Catuma. Hann varð seldur 
til Italia og fekk navnið Enrico Gismondi. 
Mortan varð framvegis við hesum trolara 
sum skipari. Hann var eisini við øðrum 
trolara hjá hesi fyritøku, sum gjørdi nógv 

um seg undan krígnum. Tað vóru nógvir 
føroyingar sum sigldu við teirra trolarum. 
Men hetta steðgaði heimsbardagin.

Morten var ein av teimum fyrstu skipar­
anum á tí fyri Skálaberg, sum Kjølbro keypti 

saman við Christian Holm Jacobsen í 1933. 
Skálaberg legði lunnar undir føroyskan 
trolararakstur.

Heima hjá Mortani var eisini telefonstøð. 
Tá ringt var eftir fólki, fóru Sverri ella onnur 
systkin  við telefonboðum til viðkomandi 
at koma á støðina. Fólk, sum skuldu ringja, 
komu á støðina í hesum ørindum. Sverri 
minnist, hvussu fólk sótu á einum bonki 
í gongini og bíðaðu eftir at sleppa framat.

Mortan fekk ikki langa ævi. Hann var 
skipari á trolaranum Nýggjaberg, sum í 1942 
varð  søktur  av týskarum. Eingin av teimum 
21 monnunum varð bjargaður.

Tá áttu tey bæði 12 børn, sum vóru frá 42 
til 18 ára gomul. Nógv teirra hava eisini sett 
spor eftir seg í Føroyum. Tey verða øll lýst í 
hesi greinarøð. Tað er ymiskt, hvussu nógv 
tað hevur verið møguligt at finna fram til 
um hvørt teirra. Men hetta kann ikki vera 
øðrvísi. Tey verða umrødd eftir aldri.

Daniel Pauli (Argja 
Palli) 1903-1994
Palli var elstur av systkjunum. Hann fór 
ungur í smiðjulæru  hjá Wenzel Petersen í 
Havn. Eina ferð verður hann sendur til Vágs, 
tí tað var ólag á einum motori. Men tað vísti 
seg, at tað var meira brúk fyri honum enn til 
hetta. Hann kom tískil at arbeiða á smiðjuni 
hjá J. Dahl Gørðum, har hann var við til at 
innstallera motorar í sluppunum, sum inntil 
tá yvirhøvur høvdu verið deyðsiglarar.

Palli bleiv verandi í Vági, har hann gjørd­
ist kendur sum Argja Palli.

Hann fekk sær í 1932 smiðju og bleiv 
kendur fyri sín dugnaskap. Hetta vóru 
ringar tíðir, og tað mátti arbeiðast langt 
út á kvøldini fyri at fáa endarnar at røkka 
saman.

Undir heimsbardaganum kom vend í, tá 
kom meira lønsemi í virksemið.

Mest kenda avrik hjá Palla mundi vera, 
tá ið hann eftir kríggið skipaði fyri umbygg­
ingini av eini bretskari korvett til trolara, 
sum bleiv Rádni. Absalon Absalonsen skriv­
ar, at tað var einki minni enn eitt bragd at 
umbyggja eina kolfýrda korvett til ein 
oljufýrdan trolara við tí útgerð, Palli hevði 
til taks.

  
Eisini virkin á tí andaliga økinum
Palli var ógvuliga virkin andaliga. Hann 
plagdi at tala á missiónsmøtum. Tá ið missi­
ónsvikur vóru, legði hann arbeiðið niður. 
Hevði hann vitjandi plagdi hann at hava 
bøn saman við teimum. 

Tá ið sonurin, Bent, var nóg gamal  fór 

TEY 12 MORTENSEN 
SYSTKINI Á ARGJUM

Tað hava verið nógvir stórir systkinaflokkar í Føroyum, sum hava sett spor 
eftir seg í samfelagnum. Millum hesar eru Mortensensystkini á Argjum

Framhald á næstu sí�u

Sverri Mortensen:

Argja hospital
rinda�i latínskúla
og sjúkrahús
Eitt ta� fyrsta, menn vita
um Argir, er hospitali�.
Me�an ta� gekst illa at fáa
argjalimunum mat, klæ�i
og tak yvir høvdi�, tá i�
spitalskasjúkan var í
hæddini, var vi�vent, eftir
at pokurnar í 1709 høvdu
tiki� lívi� av 12 av teim-
um 15 argjalimunum,
sum tá vóru. Nú hev�i
hospitali� framvegis  gó�-
ar inntøkur, men so at
siga ongar útrei�slur, so
peningaágó�in vaks skjótt,
og okkurt skuldi pening-
urin hjá hospitalinum
n�tast til. Ta� gerst tí
skjótt til almannastovn og
lánistovn. Styrkur ver�ur
veittur sjúkum og óhjálp-
num, og eftirlønir ver�a
goldnar til embætismanna-
einkjur, i� sita illa eftir, og
seinni ver�ur eisini gold-
i� læknanum og jar�a-
mø�runum úr hospitals-
kassanum.

Longu í 1745,tá i� hospi-
tali� eigur 851 gyllin,
ver�ur vi�merkt í rokn-
skapinum, at á komandi
vártingum skal ver�a
kunngjørt, at er nakar,
sum vil læna pening fyri
nóg gott ve�hald, skal
hann siga uppsitaranum
frá.

Men ta� var ikki nóg
miki� vi� hesum.N�ggjur
latínskúli er fyri ney�ini,
og vi� kgl. fyriskipan
sama ár ver�ur hann
bygdur fyri 600 gyllin úr
hospitalskassanum.
Men eitt sjúkrahús er

fyri ney�ini, skal læknin
hava nakran møguleika at
grø�a sjúklingar og røkta
teir, sum koma av bygd.
Tillisch, amtma�ur, skj�t-
ur tí upp fyri kancellinum
í Keypmannahavn í 1826
og fær vi�mæli frá lands-
læknanum Manicus at
selja hospitali� og jør�
tess og fyri peningin at
byggja eitt sjúkrahús í
nánd av Havnini, “hvor

dels hjælpeløse, uhelbre-
delige syge kunne forsør-
ges, dels syge fra landet,
der behøve lægens dag-
lig tilsyn, kunne modta-
ges.”
Eitt líti� rúm var á

spitalskahospitalinum, sum
bar kirkjunavn. Her hava
gu�stænastur veri� hildn-
ar fyri sjúklingum og bú-
fólki. Einki vita vit annars
um naka� bønhús ella
slíkt hús á Argjum á�ur í
tí�ini, har fólk leita�u
saman at hoyra or�i� á
kristnari grund.

Byrjanin var í Hvalba
Á Hólalagnum su�uri í
Hvalba stó�u vøggustu�lar-

nir hjá Andrassi Mortans-
syni.
Andrass var føddur 1794.

Foreldur hansara vóru
smbr. manntalinum frá
1801 – hjúnini Morten
Andersen. f.o.u. 1765, og
Anna Jacobsdatter, f.o.u.
1762, ætta� sunnan úr
Vági. Í hjúnalagnum vóru
bara teir bá�ir synirnir:
Andrass og Niclas, i� var
hin yngri. Niclas gekk
burtur 27. mai 1835 vi�
Eggistoftabátinum.
Enn livir frásøgn á

mannamunni um fa�ir
Andrassar. Solei�is hevur
m.a. Niels P. Holm í Hval-
ba greitt mær frá: Niclas
kalla�ist ein 8 marka�

ó�alsbóndi í Hvalba.
Einafer� fór bóndin

saman vi� ø�rum bygdar-
monnum handilsfer� til
Havnar. Yngstur av báts-
skipanini var hin átjan ára
gamli Mortan á Hólalagi.
Á hesi fer� teirra køvdi
hann so av í mjørka, at
ikki sást fyri stavn.
Ringur man standurin

hava veri� innanbor�a,og
myrkar munnu vónirnar
hava veri� at vinna upp
havn, tí bóndin, í rongini
sat, gav upp og bey� tí
bátsfeløgum, sum vóru til
dystin fúsir, at taka vi�
st�risvølinum.
Ma�urin, sum skifti um

sess vi� bóndan og tók
vi� hesi avbjó�ing, var
Mortan.Og  ta� eydna�ist
eisini honum at st�ra bát-
inum gjøgnum mjørka-
kógvi� og inn á Havnar-
vág.Afturkomin til Hvalbi-
ar var Mortan bo�in í
bóndans gar�.
Ta�, sum Niclas bóndi,

i� var barnleysur, vildi
honum, var einki minni
enn at geva honum ó�als-
gar�in sum tøkk og vi�ur-
kenning fyri hin minni-
liga mjørkadagin.Ta�, sum
Mortan framdi tann dag-
in, man hava veri� mett
sum eitt satt bragd, tí eis-
ini krúnprinsurin hei�r-
a�i hann fyri avreksverk-
i� vi� at geva honum eina
kumpass.
Annars ver�ur sagt um

Mortan, i� vanliga var�
róptur Mortan Gar�s, at
hann var ein sonn kempa.
Ta� sigst, at hann var ein-
asti hvalbingur, i� sviar,
sum tá arbeiddu í kol-
inum, hopa�u undan fyri.
Tá i� minnisvar�in yvir
Andrass Mortansson var
avdúka�ur á Argjum, helt
m.a. Elisabeth Arge, lærar-
inna, rø�u.Elisabeth,dótt-
ir Sigmund á Argjum, ella
Betti Arge, sum hon van-
liga var nevnd, var lang-
abbadóttir Andrassar.
Brot úr rø�u hennara

var endurgivi� í Dagbla�-
num 11. mai 1948. Úr frá-
søgnini har í bla�num
loyva vit okkum at taka
henda stubban um An-
drass Mortansson:
“Útlongsil kom á hann

á ungum árum. Og fegin
var hann, tá i� hann sum

ma�ur slapp av sta� vi�
einum spekulanti, sum
komin var inn á Hvalba, tí
nú slapp hann burtur í
onnur lond. Men lagnan
vildi, at ø�rvísi skuldi
ver�a. Skipi� hev�i ørindi
nor�anfjør�s, og bar so á,
at ta� sigldi á land á Kjal-
nestanga vi� Kollafjør�.
Tá kom Andrass at gista

hjá uppsitarahjúnunum á
Kjalnesi. Hesi hjún áttu
eina dóttur.Hon æt Elspa.
So leingi dvøldi Andrass á
uppsitaragar�inum á Kjal-
nesi. at hann fekk tokka
til Elspu, og tá i� hann fór
su�ur aftur til Hvalba,
vóru tey trúlova�. Ta�
vardi tí ikki leingi, til An-
drass kom aftur til Kjal-
nesar, giftist vi� Elspu og
tók seinni vi� sum uppsit-
ari á gar�inum eftir ver-
fa�ir sín.
Andrass hev�i veri�

uppsitari á Kjalnesi eini
15 ár, tá i� Argja sjúkrahús
vi� grund og lendi var
selt.
Argir vóru mettar til

800 ríkisdálarar.Vi� teim-
um fylgdu seks neyt og
útrakstur til átta neyt og
torvskur�arrættur. Helm-
ingurin av keypspeningi-
num kundi standa eftir
móti 1. ve�haldi fyri 4%
rentu. Ognin skuldi yvir-
takast 1.oktober, og tá
skuldi rei�ipeningurin
vera goldin.

Uppbo�i� yvir Argja
hospital og ognir tess
var� hildi� nor�uri í
Saksun 9. mai 1828.
Ve�ri� var av tí allarbesta,
og ta� komu einir 500
mans  hagar. Teir komu tó
fyrst og fremst at keypa
stokkar av pommerskum
vi�i av skotsku skonn-
artini Broom úr Glasgow,
sum var rikin uppá land á
lónni.
Andrass gav bo� upp á

Argir. Hann bjó�a�i 1005
– eitt túsund og fimm ríkis-
dálar – og Argir vóru hans-
ara.
Andrass flutti so vi� øll-

um sínum higar til Argir
og búsettist her. Her
hev�i hann heimsta� ævi
sína alla.Og her hevur ætt
hansara liva� og virka�
nú í stórt hundra� ár.
Andrass var hegnisma�-

ur. Hann var træsmi�ur,

Brot úr Argja søgu
Sverri er “ekta�ur” argjama�ur og er beinlei�is ætta�ur frá Andrassi Mortansson, sum var fyrsti
ni�ursetuma�ur á Argjum. Sverri hevur eisini bú� á Argjum alt sítt lív. Hann dugur væl at grei�a
frá. Hetta sóu vit í hansara frásagnum her í bla�num, tá hann greiddi frá tí�ini, hann var vi�
“Ananu”. Hesu fer� hava vit brot úr Argja søgu. Hetta er frásøgn, sum Sverri hevur havt í
Tilhaldinum í Havn. Vit geva Sverra or�i�:

Argja hospital.
Tekning Sverri Dahl.

Rakul (1882-1941) og
Mortan J. Mortensen,

(1883-1942), foreldrini
hjá Sverra.

Sverri Mortensen

Argir í gomlum døgum. Málningur hjá Jógvan Waagstein

Rakul og Mortan, foreldrini

